
Tēnā rawa atu koe ko te āpiha o tētahi rōpū ohaoha rēhita! Hei āpiha ko tāu mahi he mahi 
mō te painga o te rōpū ohaoha e whakarite ana ka noho pūmau ki te arotahi ki te kaupapa 
i whakatūria me ngā painga ka puta ki te iwi whānui. 

Ka āwhina ngā mōhiohio e whai ake i a koe kia mārama ki tō tūranga hei āpiha, ā, me 
pēhea te whakahaere pai i tō rōpū ohaoha.

Ngā mōhiohio mā ngā 
āpiha hou

▶ Te mārama ki ō ture me tō tūranga
Kia noho hei āpiha pai, me mārama koe he aha  
te momo rōpū ohaoha kei roto koe me ō mahi. 

Ko ō ture ko tētahi tūtohinga, papature rānei e 
whakamārama ana i te kaupapa i whakatūria mō tō 
rōpū ohaoha, ā, ka pēhea te whakatutuki a tō rōpū 
ohaoha i tōna kaupapa. Ka taea e koe te pānui ō ture 
kei te Rēhita Rōpū Ohaoha.

▶ Me mōhio ki ō mahi ā-ture
He rerekē ngā mahi a ngā rōpū ohaoha e ai ki te 
āhua ka whakatūria, ōna ture, ngā ratonga e tukuna 
ana me tā rātau tuku pūtea. Ka āhei tētahi rōpū 
ohaoha te mahi i tētahi mahi e āheitia ana i raro 
i te ture hei whakatutuki i tana kaupapa, engari 
he mea nui te mohio mō te tautoko i ngā mahi 
tōrangapū me te whakatūtū (te whakatairanga i 
tētahi tirohanga ake). Mō ētahi mōhiohio mō ō mahi 
ā-ture, tirohia te whārangi ngā herenga i raro i te 
ture, te Kete Taonga Hapori a Community Law me  
te He Puka Aratohu Ture mā Ngā Rōpū Ohaoha. 

▶ Te āta whakahaere i ngā mōrea
E herea ana koe ki te whakarite i ngā taonga tika 
hei whakahaere i ngā mōrea. Me mātua whakarite 
he kaupapahere take taharua tā tō rōpū ohaoha, 
ā, he whakaritenga āu mō te tūpono ara ake o ngā 
whakahēnga. He kaupapahere me ngā hātepe 
whaitake ā CommunityNet Aotearoa me ngā 
mōhiohio hei āwhina ki te whakahaere i te mōrea.

▶ Tiakina ō moni
Me mōhio koe kei te whakamahia ngā moni a 
tō rōpū ohaoha mō ngā kaupapa tika. Arā, me 
whakarite kei reira ngā tikanga ā-pūtea hei tiaki i 
ō moni. Tirohia te rauemi he kupu whakamārama 
mō te whakahaere pūtea mai i a CommunityNet 
Aotearoa.

▶ Kia pai ngā pūkete pūtea
He mea nui te tiaki pūkete pūtea pai. Me whai 
pūkete koe mō ō hui, e hia ngā moni ka whiwhi i tō 
rōpū ohaoha, ō whakapaunga, ō mahi me ō kaitūao. 
Tirohia te kupu whakamārama mō te tiaki pūkete a 
CommunityNet Aotearoa. 

▶ Me Rautaki
Ko tētahi o ngā whakapātaritari nui rawa mō tētahi 
rōpū ohaoha ko te whakarite mahere me te rapu 
pūtea mō te wā roa. Me whakamahi a NZ Navigator 
ki te kimi i ō kaha me ō ngoikoretanga. Me mātua 
whakarite ka whakarite mahere koe mō ngā rā e 
heke iho o tō rōpū mana whakahaere me te  
whaii tētahi mahere mema mō ngā mema hou. 

▶ Pūrongo ā-tau 
Me mātua tuku ngā rōpū ohaoha i tētahi puka tāke 
me te pūrongo mahinga, tauākī pūtea rānei i te ono 
marama i muri i te mutunga o tā rātau tau pūtea. Me 
mātua ū ngā pūrongo mahinga me ngā tauākī pūtea 
ki ngā paerewa tuku pūrongo mō ngā rōpū ohaoha.

https://community.net.nz/resources/community-resource-kit/characteristics-of-different-organisational-legal-structures/
https://community.net.nz/resources/community-resource-kit/4-3-governance-roles-and-functions-of-a-governing-body/
https://www.charities.govt.nz/ready-to-register/need-to-know-to-register/charitable-purpose-and-your-rules/
https://register.charities.govt.nz/CharitiesRegister/Search
https://www.charities.govt.nz/ready-to-register/need-to-know-to-register/charitable-purpose/advocacy-for-causes/
https://charities.govt.nz/im-a-registered-charity/running-your-charity/charities-obligations-under-the-law/
https://charities.govt.nz/im-a-registered-charity/running-your-charity/charities-obligations-under-the-law/
http://communitytoolkit.org.nz/
https://community.net.nz/resources/parry-field-lawyers/a-legal-handbook-for-charities/
https://www.charities.govt.nz/im-a-registered-charity/running-your-charity/conflict-of-interestpanga-rongorua/
https://community.net.nz/resources/community-resource-kit/contents-of-the-community-resource-kit/#Policies
https://community.net.nz/resources/community-resource-kit/contents-of-the-community-resource-kit/#Policies
https://community.net.nz/resources/community-resource-kit/introduction-to-financial-management/
https://community.net.nz/resources/community-resource-kit/introduction-to-financial-management/
http://www.charities.govt.nz/im-a-registered-charity/running-your-charity/volunteers/
https://community.net.nz/resources/community-resource-kit/introduction-to-record-keeping/
https://www.nznavigator.org.nz/
https://charities.govt.nz/assets/Charity-Handbook_16-July-2021-v2.pdf
https://charities.govt.nz/assets/Charity-Handbook_16-July-2021-v2.pdf
https://www.creativenz.govt.nz/assets/ckeditor/attachments/1016/volunteer_induction_plan_template_-_appendix_n.pdf?1409200412
https://www.charities.govt.nz/im-a-registered-charity/annual-returns/updated-annual-return/
https://www.charities.govt.nz/reporting-standards/about/


Published April 2022

▶ Me hou tonu ngā taipitopito
Me mātua noho hou tonu ō taipitopito whakapā 
kia āhei tonu ki te whakapā haere atu me te tuku 
whakamaharatanga ka hiahia pea koe. He mea nui 
kia kōrero mai koe i roto i te toru marama mēnā ka 
rerekē ngā taipitopito o tō rōpū ohaoha.

▶ Me ako haere tonu i ngā kōrero
He whai hua tonu te rapu mōhio me pēhea e pai 
ake tō rōpū ohaoha. He tīmatanga pai te rauemi 
he whakamāramatanga ki te mana whakahaere 
a CommunityNet Aotearoa. Ka taea anō e koe te 
mātakitaki i tā mātau ataata ngā tautoko mā ngā 
āpiha hou me te tirotiro i te Kete Āpiha kei tā mātau 
paetukutuku.

Kei te hiahia āwhina tonu? 
Me tāpui he hui takirua kia pai ai te kōrero ki a mātau 
mā runga waea, kōrerorero ataata (Zoom) rānei.

Whakapā mai
Waea: 0508 CHARITIES (0508 242 748)
Īmēra: info@charities.govt.nz

